
പട്ടികജാതി/പട്ടികവർഗ്ഗ വിഭാഗക്കാർക്കെതിരായ അതിക്രമങ്ങൾ

ചോദ്യം ഉന്നയിച്ച അംഗങ്ങൾ

ശ്രീ. മനോജ് മൂത്തേടൻ

ശ്രീ. സുമേഷ് അച്ചുതൻ

മറുപടി നൽകിയ മന്ത്രി

ശ്രീമതി കെ. എ. തുളസി

(പട്ടികജാതി, പട്ടികവർഗ്ഗ - പിന്നോക്ക ക്ഷേമ

വകുപ്പ് മന്ത്രി)

(എ)  പട്ടികജാതി/പട്ടികവർഗ്ഗ വിഭാഗക്കാർക്കെതിരായ അക്രമങ്ങളും അതിക്രമങ്ങളും

തടയുന്നതിനായി പട്ടികജാതി പട്ടികവർഗ്ഗ വികസന വകുപ്പ് സ്വീകരിച്ചിട്ടുള്ള നടപടികൾ

എന്തൊക്കെയാണ്; വിശദമാക്കുമോ;

മറുപടി: പട്ടികജാതി/പട്ടികവര്‍ഗ്ഗ വിഭാഗക്കാര്‍ക്കെതിരായ അക്രമങ്ങളും അതിക്രമങ്ങളും

തടയുന്നതിനായി പട്ടികജാതി പട്ടികവര്‍ഗ്ഗ വികസന വകുപ്പ് സ്വീകരിച്ചിട്ടുള്ള നടപടികള്‍ ചുവടെ

ചേര്‍ക്കുന്നു.

പട്ടികജാതി പട്ടികവര്‍ഗ്ഗ (അതിക്രമങ്ങള്‍ തടയല്‍) നിയമത്തെക്കുറിച്ചും വകുപ്പിന്റെ വിവിധ

പദ്ധതികളെക്കുറിച്ചും പൊതുജനങ്ങളില്‍ കൃത്യമായ അവബോധം സൃഷ്ടിക്കുന്നതിനായി വിപുലമായ

ബോധവല്‍ക്കരണ ക്ലാസുകളും സെമിനാറുകളും സംഘടിപ്പിച്ചുവരുന്നു. പ്രസ്തുത നിയമം വേഗത്തിലും

കാര്യക്ഷമമായും നടപ്പിലാക്കുന്നതിനായി വകുപ്പിലെ ഉദ്യോഗസ്ഥര്‍ക്കും ജീവനക്കാര്‍ക്കും ആവശ്യമായ

ഇന്‍-ഹൗസ് ട്രെയിനിംഗ് നല്‍കിവരുന്നു.

        വകുപ്പിന്റെ കീഴില്‍ പ്രവര്‍ത്തിക്കുന്ന 'ജ്വാല' (Jwala) ലീഗല്‍ സെല്‍ വഴി അതിക്രമങ്ങള്‍ക്ക്

ഇരയാകുന്ന വ്യക്തികള്‍ക്കും അവരുടെ കുടുംബങ്ങള്‍ക്കും ആവശ്യമായ നിയമസഹായവും

കൗണ്‍സിലിംഗും നല്‍കി ഫലപ്രദമായി ഇടപെടലുകള്‍ നടത്തിവരുന്നു.

    അതിക്രമ കേസുകളില്‍ അതിവേഗ വിചാരണ ഉറപ്പാക്കാന്‍ സംസ്ഥാനത്ത് പ്രത്യേക കോടതികള്‍

സ്ഥാപിച്ചിട്ടുണ്ട്. ജില്ലാ കളക്ടര്‍മാരുടെ അധ്യക്ഷതയില്‍ ജില്ലാതല വിജിലന്‍സ് ആന്റ് മോണിറ്ററിംഗ്

കമ്മിറ്റികളും സംസ്ഥാന തലത്തില്‍ ബഹു.മുഖ്യമന്ത്രി അധ്യക്ഷനായി സംസ്ഥാനതല ഉന്നതാധികാര

വിജിലന്‍സ് ആന്റ് മോണിറ്ററിംഗ് കമ്മിറ്റിയും കേസുകളുടെ പുരോഗതിയും അവലോകനവും കൃത്യമായി

വിലയിരുത്തുന്നുണ്ട്.

(ബി)  ഇതുമായി ബന്ധപ്പെട്ട നിലവിലുള്ള നിയമങ്ങൾ കാലോചിതമായി പരിഷ്കരിക്കാൻ

ഉദ്ദേശിക്കുന്നുണ്ടോ; വ്യക്തമാക്കുമോ;

മറുപടി: ഇതുമായി ബന്ധപ്പെട്ട പൗരാവകാശ സംരക്ഷണ നിയമം, 1955, പട്ടികജാതി പട്ടികവര്‍ഗ്ഗ

(അതിക്രമങ്ങള്‍ തടയല്‍) നിയമം, 1989 എന്നിവ പാര്‍ലമെന്റ് പാസാക്കിയ കേന്ദ്ര നിയമങ്ങളാണ്.



ആയതിനാല്‍, പ്രസ്തുത നിയമത്തിന്റെ ഭേദഗതികള്‍ ഉള്‍പ്പെടെയുള്ള നിയമനിര്‍മ്മാണ നടപടികള്‍

കേന്ദ്ര സര്‍ക്കാരിന്റെ അധികാര പരിധിയില്‍ വരുന്ന വിഷയമാണ്. എങ്കിലും, നിയമത്തില്‍

കാലോചിതമായ പരിഷ്കാരങ്ങളും ഭേദഗതികളും വരുത്തുന്നതിനാവശ്യമായ നിര്‍ദ്ദേശങ്ങളും

ശുപാര്‍ശകളും സംസ്ഥാന സര്‍ക്കാരിന്റെ ഭാഗത്തു നിന്നും കേന്ദ്ര സര്‍ക്കാരിലേയ്ക്ക് സമര്‍പ്പിച്ചു

വരുന്നുണ്ട്.

(സി)  ഇത്തരം കേസുകളിൽ നിയമപരമായ സഹായവും നഷ്ടപരിഹാരവും നൽകുന്നതിന്

നിലവിലുള്ള സംവിധാനങ്ങൾ എന്തൊക്കെയാണ്; വിശദമാക്കുമോ?

മറുപടി: പട്ടികജാതി-പട്ടികവര്‍ഗ്ഗ (അതിക്രമങ്ങള്‍ തടയല്‍) നിയമ പ്രകാരം അതിക്രമങ്ങള്‍ക്ക്

ഇരയാകുന്നവര്‍ക്ക് സൗജന്യ നിയമസഹായത്തിന് പുറമെ അടിയന്തര സാമ്പത്തിക സഹായവും

ലഭ്യമാക്കി വരുന്നു.

        അതിക്രമങ്ങള്‍ക്ക് ഇരയാകുന്ന പട്ടികജാതി പട്ടികവര്‍ഗ്ഗ വിഭാഗങ്ങള്‍ക്ക് ആശ്വാസവും

പുനരധിവാസവും ലഭ്യമാക്കുന്നതിനായി പട്ടികജാതി പട്ടികവര്‍ഗ്ഗ (അതിക്രമങ്ങള്‍ തടയല്‍) നിയമ

പ്രകാരമുള്ള കേസുകളുടെ FIR, അന്തിമ റിപ്പോര്‍ട്ട്, ബന്ധപ്പെട്ട മറ്റ് രേഖകളുടെ പകര്‍പ്പ് എന്നിവ

സമയബന്ധിതമായി ബന്ധപ്പെട്ട ഉദ്യോഗസ്ഥന് സമര്‍പ്പിച്ച് കഴിഞ്ഞാല്‍ ആയതിന്റെ പകര്‍പ്പുകള്‍

വിക്ടിം സപ്പോര്‍ട്ട് സ്കീം പ്രകാരം കേസ്സിലുള്‍പ്പെട്ട ഇരകള്‍ക്ക് സാമ്പത്തിക ധനസഹായം

അനുവദിക്കുന്ന നടപടിക്രമങ്ങള്‍ക്കായി സമയബന്ധിതമായി തന്നെ ആഭ്യന്തര വകുപ്പില്‍ നിന്നും

പട്ടികജാതി/പട്ടികവര്‍ഗ്ഗ വികസന ഓഫീസിലേയ്ക്ക് നല്‍കി വരുന്നുണ്ട്.

        പ്രസ്തുത നിയമത്തിലെ സെക്ഷന്‍ 3(1) പ്രകാരം നിര്‍വചിച്ചിട്ടുള്ള അതിക്രമങ്ങള്‍ നേരിടുന്ന

വ്യക്തികള്‍ക്ക്, കേസ് രജിസ്റ്റര്‍ ചെയ്യുന്നതോടുകൂടി പ്രാരംഭ ഘട്ടമെന്ന നിലയില്‍ നിശ്ചിത തുക

അടിയന്തര നഷ്ടപരിഹാരമായി ലഭിക്കാന്‍ അര്‍ഹതയുണ്ട്. ബാക്കി നഷ്ടപരിഹാര തുക കേസിന്റെ

വിധിക്ക് വിധേയമായി വിതരണം ചെയ്യുന്നതാണ്.

        

        ജില്ലാ പോലീസ് സൂപ്രണ്ട്/സിറ്റി പോലീസ് കമ്മീഷണര്‍ എന്നിവരുടെ റിപ്പോര്‍ട്ടിന്റെ

അടിസ്ഥാനത്തിലും, ജില്ലാ വിജിലന്‍സ് ആന്റ് മോണിറ്ററിംഗ് കമ്മിറ്റിയുടെ

അംഗീകാരത്തോടെയുമാണ് അര്‍ഹരായവര്‍ക്ക് ജില്ലാ പട്ടികജാതി വികസന ഓഫീസര്‍മാര്‍ മുഖേന

ഫണ്ട് വിതരണം ചെയ്യുന്നത്.

        കൊലപാതകം, പീഡനം, ഗുരുതരമായ പരിക്കുകള്‍ എന്നിവ നേരിട്ടവരുടെ കുടുംബങ്ങള്‍ക്ക്

ധനസഹായം, ആശ്രിതര്‍ക്ക് ജോലി ലഭ്യമാക്കുക തുടങ്ങിയ ആശ്വാസ നടപടികള്‍ പ്രസ്തുത

നിയമപ്രകാരം സ്വീകരിച്ചു വരുന്നുണ്ട്.

        നിയമത്തിലെ സെക്ഷന്‍ 21(2) പ്രകാരം ഇരകള്‍ക്ക് കോടതി നടപടികള്‍ക്കായി സൗജന്യ

നിയമസഹായം ഉറപ്പാക്കുന്നു. ലീഗല്‍ സര്‍വീസസ് അതോറിറ്റി (KELSA) വഴിയും വകുപ്പിന്റെ ഫണ്ട്

ഉപയോഗിച്ചും ഇരകള്‍ക്കായി പ്രത്യേക അഭിഭാഷകരെ നിയോഗിക്കാനും യാത്രാപ്പടി ഉള്‍പ്പെടെയുള്ള

ആനുകൂല്യങ്ങള്‍ നല്‍കാനും വ്യവസ്ഥയുണ്ട്.

സെക്ഷൻ ഓഫീസർ

